
RECOMENDACIÓNS PARA O MANEXO DOMICILIARIO DOS RESIDUOS EN FOGARES CON POSITIVOS OU EN CORENTENA POR COVID-19, 
E PARA O MANEXO DOMICILIARIO DOS RESIDUOS EN FOGARES SEN POSITIVOS OU QUE NON ESTEAN EN CORENTENA

En fogares con positivos ou en corentena por COVID-19 recoméndase manexar os residuos do 
seguinte xeito:

☞ Os residuos da ou do paciente, incluído o material desbotable utilizado pola persoa enfer-
ma (luvas, panos, máscaras), débense eliminar nunha bolsa de plástico (bolsa 1) nun caldeiro 
de lixo disposto no cuarto, preferiblemente con tapa e pedal de apertura, sen separar para a 
reciclaxe.

☞ A bolsa de plástico (bolsa 1) debe pecharse adecuadamente e introducirse nunha segunda 
bolsa de lixo (bolsa 2), á beira da saída do cuarto, onde ademais se depositarán as luvas e a 
máscara utilizadas pola persoa coidadora, e que se pechará adecuadamente antes de saír do 
cuarto.

A bolsa 2, cos residuos anteriores, depositarase co resto dos residuos domésticos na bolsa de 
lixo (bolsa 3) correspondente ao de colector fracción resto.

Inmediatamente despois realizarase unha completa hixiene de mans, con auga e xabón, polo 
menos durante 40-60 segundos.

☞ A bolsa 3, pechada adecuadamente, depositarase exclusivamente no colector de fracción 
resto (ou en calquera outro sistema de recollida de fracción resto establecido na entidade local).

En poboacións con sistemas de separación húmido-seco ou similar a bolsa 2 deberase depositar 
na fracción que indique a entidade local.

En fogares sen positivos ou que non estean en corentena por COVID-19 recoméndase manexar os 
residuos do seguinte xeito:

☞ A separación dos residuos realizarase coma habitualmente, tratando de maximizar a sepa-
ración para reducir a fracción resto xerada. As fraccións separadas só se depositarán nos 
colectores correspondentes.

☞ As luvas de látex ou nitrilo empregadas para outros usos non se deben depositar no 
colector de envases lixeiros (amarelo), senón no de fracción resto.

3 Os centros de compostaxe comunitaria (CCC) en uso nesta provincia considéranse de xestión 
segura, pero deberanse seguir sempre as precaucións de uso indicadas nos carteis colocados en 
cada un.

Lembra: non tires as luvas ao chan cando remates de facer as túas compras ou xestións, bótaas 
no lixo.




